
Abstract
In 2023, the birth of the great Georgian politician, the “Sword of Messiah,” 

holy King of Kings David IV the Builder, will be commemorated on the 950th 
anniversary. I am confident that Georgian society, state authorities, and relevant 
agencies, as well as our Orthodox Apostolic Church, will duly honor this date, and 
make all efforts to help celebrate the anniversary of David the Builder commonly 
around the world.

26 იანვარი (ახალი სტილით 8 თებერვალი) საქართველოს დიდი პო-
ლი ტიკური მოღვაწის წმიდა მეფე დავით IV აღმაშენებლის (1073-1125 წწ.) 
მოხსენიების დღეა. XII საუკუნე ესაა პერიოდი, როცა საქართველო პო-
ლიტიკურად გაერთიანდა, გამთლიანდა და უდიდეს წარმატებას მიაღ-
წია. ეს პერიოდი „ოქროს ხანადაა“ მიჩნეული. საქართველოს სახელ-
მწი ფო მნიშვნელოვანად გაფართოვდა - ნიკოფსიიდან დარუბამდამდე 
და ოსეთიდან არეგაწამდე. დავით IV აღმაშენებლის მიერ გატარებული 
მრავალმხრივი ღონისძიებების (პოლიტიკური, ეკონომიკური, კულტუ-
რული, საეკლესიო, სამხედრო, სასამართლო და სხვ.) შედეგად საქართ ველო 
დაწინაურდა და ახლო აღმოსავლეთის უძლიერეს სახელმწიფოდ იქცა. 

წოდება „აღმაშენებელი“ (ქართველი მეფეები სხვადასხვა წოდება-ეპი-
თეტებით არიან ცნობილნი: დიდი, კისკასი, კეკელა, რეგვენი, მცირე, თავდა-
დებული, ბრწყინვალე, ავი და სხვა.) საქართველოს ისტორიაში ერ თად-
ერთს - დავით IV -ს ხვდა „...მეფესა დავითს ამისთვის ეწოდა აღმა შენებელი, 
რამეთუ იქმნა მეფედ, იყო ქვეყანა ესე სრულად ოხერი; ამან გა ნავსო და 
აღაშენა, რომელ არღარა ეტეოდა ამით, რამეთუ იყო მოშიში და მოყვარე 
ღვთისა, გლახაკთა, ქვრივთა და ობოლთა მოწყალე, სნეულთა თვით-
მსახური, ეკლესიათა, ქსენონთა მაშენებელი“... (ბატო ნიშვილი ვახუშტი, 
აღწერა სამეფოსი საქართველოსა, ქართლის ცხოვ რება, IV, თბ, 1973, გვ. 163). 



მაცნე. ისტორიის, არქეოლოგიის, ეთნოლოგიისა და ხელოვნების ისტორიის სერია, 1, 2022

7

ამგვარად, XI საუკუნის 80-იან წლების ბოლოს საქართველოს მოევ-
ლინა პიროვნება (მეფე), რომელმაც შესძლო დაქსასული მოსახლეობის 
მობილიზება, მომხდური მტრის დამარცხება და ქვეყნის აღმშენებლო-
ბის გზაზე დაყენება. ამას მოჰყვა დიდი გარდაქმნები, პოლიტიკური, ეკო-
ნომიკური და კულტურული აღორძინება. განსაკუთრებული მნიშვნე ლობა 
ჰქონდა ამ მაღალი განათლების მქონე მეფის მიერ გელათის აკა დემიის 
(უნივერსიტეტის) დაარსებას (1106 წ.). ამ საქმეთა შემოქმედი დავით IV 
თანამედროვეებმა და შთამომავლობამ აღმაშენებლად აღია რა და წმინდანად 
შერაცხა; მისი ხსენების დღედ 26 იანვარი (8 თებერვა ლი) დაწესდა.

მეფემ გეგმაზომიერად გაატარა ღონისძიებები ქვეყნის ცენტრა ლი-
ზებისა და გაძლიერებისათვის: 1110 წ. აიღო სამშვილდე, 1115 წ. - რუსთავი, 
1117 წ. -გიში, 1118 წ. - ციხე-ქალაქი ლორე. 1118-19 წლებში ჩამოასახლა 
ყივჩაღები და ლაშქარი გაზარდა. 1121 წლის 12 აგვისტოს უდიდეს 
გამარჯვებას („ძლევაი საკვირველი“) მიაღწია დიდგორთან - დაამარცხა 
მუს ლიმთა ძლიერი კოალიციური ლაშქარი. საქართველოს ძველი დე და-
ქალაქისა და სხვა ქალაქების დამორჩილება ფაქტობრივად დიდგორის 
ბრძო ლის გაგრძელება იყო: „მეორესა წელსა (1122 წ. - რ.მ.) აიღო მეფემან 
ქალაქი ტფილისი, პირველსავე ომსა, ოთხას წელ ქონებული სპარსთა, და 
დაუმკვიდრა შვილთა თჳსთა საჭურჭლედ და სახლად თჳსად საუკუნოდ” 
(ქართლის ცხოვრება, თბ., 2008, გვ. 326). 

დიდგორის ბრძოლის შემდეგ თითქმის მთელი სამხრეთ კავკასი-
ის მიწები, საერთაშორისო სავაჭრო გზები და ქალაქები საქართველოს 
საზღვ რებში მოექცა. ხელისუფლება თავის რელიგიურ პოლიტიკაში 
ატა  რებდა სარწმუნოებათა თავისუფლების – რჯულთშემწყნარებლო-
ბის პრინციპს, რაც იმ პერიოდისათვის, მეტად უჩვეულო მოვლენა 
იყო. დავით აღმაშენებელმა გაათავისუფლა შირვანი (1123 წ.) და ანისი  
(1124 წ.). მისმა გეგმაზომიერმა საქმიანობამ „დაამშვიდა ქვეყანა... განავსო 
და აღაშენა ყოველი ოხერ-ქმნილი”. წმიდა მეფის კალამს ეკუთვნის ორი-
გი ნალური ნაწარმოები „გალობანი სინანულისანი“, რომელიც შუა საუ-
კუნეების კულტურული, ესთეტიკური, იდეოლოგიური მრწამსის, ამასთან 
ქრისტიანული საკაცობრიო სევდის გამომხატველი ძეგლია. დავით 
აღმაშენებლის („მეფე აფხაზთა, ქართველთა, რანთა, კახთა, სო მეხთა, 
შირვანშა და შაჰანშა“) მიერ გატარებულმა მრავალმხრივმა ღონისძიებებმა 
განაპირობა წარმატებები და საქართველო საერთა შო რისო მასშტაბით 
აღიარებულ სახელმწიფოდ აქცია.

აუცილებლად მიმაჩნია საზოგადოებას შევახსენო, რომ 2023 წელს 
სრულდება 950 წელი დიდი ქართველი პოლიტიკოსის, „მესიის მახვილის“, 
მეფეთ-მეფე წმიდა დავით IV აღმაშენებელის დაბადები დან. ღრმად მწამს, 
რომ ამ თარიღს ქართული საზოგადოება, ხელისუფლება და შესაბამისი 
უწყებები, ჩვენი მართლმადიდებელი სამოციქულო ეკლე სია ღირსეულად 
აღნიშნავენ, ყველაფერი გაკეთდება იმისათვის, რომ და ვით აღმაშენებელის 
იუბილე ფართოდ აღინიშნოს მთელს მსოფლიოში. 




